
DISEDIAKAN OLEH:



HAJI

Bahasa
Menuju ke suatu tempat

Syarak
Mengunjungi Baitullah pada waktu haji untuk menunaikan ibadat-ibadat tertentu dengan
syarat-syarat tertentu

UMRAH

Bahasa
Ziarah

Syarak
Mengunjungi Baitullah selain daripada waktu haji untuk menunaikan ibadat-ibadat tertentu
dengan syarat-syarat tertentu



DALIL WAJIB HAJI

Dan Allah S.W.T mewajibkan manusia mengerjakan ibadat haji dengan
mengunjungi Baitullah, iaitu sesiapa yang mampu sampai kepada-Nya. Dan
sesiapa yang kufur (ingkarkan kewajipan ibadat haji itu), maka sesungguhnya
Allah S.W.T Maha Kaya (tidak berhajatkan sesuatu pun) dari sekalianmakhluk”.
Surah Ali Imran : Ayat 97

Dan tunaikanlah haji dan
umrah kerana Allah S.W.T”.
Surah Al-Baqarah : Ayat 196



Daripada Ibn Umar RA katanya, Rasulullah SAW bersabda: “Islam itu didirikan atas lima (perkara) –
Menyaksikan bahawa tiada Tuhan melainkan Allah, dan bahawasanya Muhammad itu Rasulullah,
mendirikan solat, mengeluarkan zakat, mengerjakan haji ke Baitullah dan puasa di bulan Ramadhan”.

Rasulullah SAW bersabda: “Barangsiapa yang mempunyai bekalan dan kenderaan yang boleh menyampaikannya
ke Baitullah, tetapi dia tidak menunaikan haji sehingga dia mati dan tidak ada keuzuran, maka tidak ada halangan
baginya untuk mati sebagai yahudi atau nasrani kerana Allah telah berfirman: "Dan Allah mewajibkan manusia
mengerjakan ibadat haji dengan mengunjungi Baitullah iaitu bagi sesiapa yang mampu dan berkuasa sampai
kepadanya



Para ulama' telah sepakat mengatakan bahawa hukum haji adalah wajib
dan murtad bagi siapa yang mengingkarinya.



Daripada Aishah R.A berkata
ia kepada Rasulullah
S.A.W bahawa kami percaya
bahawa jihad itu adalah amalan
yang paling utama,
mengapa kami tidak berjihad,
maka sabda Rasulullah S.A.W
bagi kamu sebaik-baik jihad
itulah Haji Mabrur. ”
Diriwayatkan oleh al-Bukhary

HAJI ADALAH JIHAD



Manusia pertama yang diperintahkan oleh Allah untuk mengerjakan haji ialah
Nabi ADAM. Kemudian, apabila berlakunya peredaran zaman, ibadah haji ini
diselewengkan oleh umat terdahulu. Oleh sebab itu Allah memerintahkan Nabi
Muhammad untuk menyempurnakan ibadah tersebut agar dikembalikan sesuai
dengan ajarannya semula.

Ibadah ini baru diwajibkan semula kepada umat Nabi Muhammad pada tahun
ke-9 Hijrah. Akan tetapi pada tahun tersebut Nabi dan para sahabat belum
dapat menunaikan ibadah tersebut kerana Makkah pada ketika itu masih
dikuasai oleh kaum musyrik. Pada tahun 10 Hijrah atau 3 bulan sebelum
Baginda wafat barulah Baginda berkesempatan untuk menunaikannya



Hikmah Haji & Umrah

1. Menjadi salah satu lambang persamaan sesama Muslim

2. Tarbiyyah akhlak untuk bersabar, berdisiplin, merendah diri, bertolak-ansur
dan saling memaafkan

3. Menghidupkan ukhuwwah Islamiyyah

4. Membantu orang-orang fakir di Makkah dan Madinah

5. Semua umat Islam dari seluruh dunia berkumpul dalam satu tempat yang
sama

6. Menjiwai perjuangan para Rasul

7. Merasai gambaran hari akhirat



Perbezaan di antara Haji & Umrah

HAJI UMRAH

-Boleh dikerjakan pada bila-bila
masa

-Tiada wukuf

-Hanya boleh dikerjakan pada
bulan haji

-Memerlukan wukuf di Arafah,
bermalam di Muzdalifah dan
Mina



SYARAT WAJIB HAJI DAN UMRAH

ISLAM
• Tidak wajib bagi yang bukan Islam

BERAKAL
• Tidak wajib orang yang gila

BALIGH
• Tidak wajib bagi yang belum baligh

MERDEKA
• Tidak wajib ke atas hamba
ISTITO’AH

• Tidak wajib ke atas mereka yang tidak mampu



KELEBIHAN HAJI
DAN UMRAH
-Menjadi Tetamu Allah S.W.T (Dhuyufurrahman)

-Mendapat ganjaran yang besar.

-Selamat daripada kecelakaan seksaan sebagai Yahudi dan Nasrani.
-Mendapat syafaat di dalam doa keampunan
Rasullullah S.A.W.
-Bersih seperti bayi yang baru dilahirkan.

-Antara jihad yang paling utama.



PERBEZAAN RUKUN HAJI DAN
UMRAH

RUKUN HAJI
Niat Ihram Haji

Wuquf di Arafah

Tawaf

Sa’ie

Bergunting/
Bercukur

Tertib pada
Kebanyakan Rukun

RUKUN UMRAH

Niat Ihram Umrah

Tawaf

Sa’ie

Bergunting/
Bercukur
Tertib pada
Semua Rukun



Berkemampuan
Daripada Hadis Ibnu Umar R.A katanya:

“Seorang lelaki datang menemui Nabi S.A.W dan berkata: “Wahai Rasulullah!
Apakah yang mewajibkan haji?” Sabda baginda: “Bekalan dan pengangkutan”

Bagaimana terisinya kemampuan?

Kemampuan terlaksana apabila seseorang itu memiliki harta yang
membolehkannya menunaikan haji dan umrah, seperti bayaran pengangkutan
dan nafkah pergi balik, juga bayaran pasport dan upah mutawwif yang
diwajibkan oleh pemerintah pada hari ini. Harta ini hendaklah lebihan daripada
hutang dan nafkah keluarganya sewaktu ketiadaannya

Maksud berkemampuan dalam Ibadah Haji
Mampu untuk menunaikan ibadah haji dengan sendirinya atau dengan
pertolongan orang lain



Berkemampuan dengan sendirinya
i. Mampu untuk mengadakan bekalan dan perbelanjaan untuk diri dan saraan
nafkah mereka yang di dalam tanggungan dan yang ditinggalkan
ii. Mampu mendapatkan kenderaan pergi dan balik
iii. Aman perjalanan bagi diri dan harta dari musuh dan wabak penyakit
iv. Sihat tubuh badan
v. Berkesempatan masa untuk mengerjakan haji dan umrah
Maksud berkemampuan dengan pertolongan orang lain
Seseorang itu telah cukup semua syarat untuk mengerjakan ibadat haji tetapi
dia uzur kerana sakit yang tiada harapan sembuh atau terlalu tua dan orang
yang telah meninggal dunia dan tidak mampu mengerjakan haji semasa
hayatnya, maka mereka boleh mewakilkan orang lain untuk menunaikan haji
bagi pihak dirinya



DENGAN PERTOLONGAN ORANG LAIN
(BADAL HAJI)

Dengan izin suami/wali

Ditemani oleh suami/mahram/ perempuan yang
dipercayai (Thiqah)



Tambahan syarat bagi wanita (m/s 15)
• Hendaklah Bersama suaminya

• Ataupun hendaklah Bersama mahramnya melalui nasab atau selainnya.

• Ataupun Bersama sekumpulan wanita yang thiqah, masyhur dengan kesucian dan kuat
beragama. Bilangan paling minima ialah 2 orang wanita dan dialah yang ke3.

• Ataupun memadai dengan seorang perempuan yang thiqah

• Harus dia pergi seorang diri sekiranya diyakini keadaan dirinya dalam perjalanan selama
menunaikan fardhu haji itu aman & selamat. Akan tetapi melihat kepada situasi sekarang,
bakal Haji Wanita Malaysia SEBOLEH-BOLEHNYA pergi bersama suami atau mahramnya sahaja
bagi mengelakkan dirinya daripada fitnah & kesusahan

• Semasa dia melakukan ibadah haji, dia tidak berada dalam tempoh iddah talak ataupun iddah
kematian suami.

• Mesti mendapat keizinan suaminya. Sekiranya tidak diizinkan, tidak diharuskan untuk dia
menunaikan haji. Sekiranya dia mati sewaktu dia mampu dan suaminya melarang, haji itu
diqadha’ menggunakan harta peninggalannya dan dalam keadaan itu dia tidak berdosa



Hukum kanak-kanak mengerjakan Haji
• Tidak wajib ke atas kanak-kanak yang belum baligh

• Mumayyiz – Hajinya sah tetapi tidak menggugurkan kewajipan hajinya

• Belum Mumayyiz –Walinya yang mengerjakan kerja-kerja haji bagi kanak-kanak
tersebut (m/s 3)



Cara Wali melakukan kerja-kerja haji
bagi kanak-kanak tersebut (m/s 3)
• Niat

• Menyempurnakan rukun & wajib haji

Anak/tanggungannya itu hendaklah dibawa Bersama untuk berwukuf, bermabit di
Muzdalifah dan Mina dan bergunting/bercukur. Adapun Tawaf Sa’I dan melontar
maka walinya wajib mengerjakan kerja-kerja tersebut bagi dirinya sebelum
mengerjakan kerja-kerja tersebut untuk anaknya



• Wali wajib menjaga anak/tanggungannya daripada melakukan perkara-perkara yang
dilarang semasa ihram.

• Jika kanak-kanak tersebut melakukan perkara-perkara yang dilarang semasa ihram:

Mumayyiz = Dikenakan Dam

Belum Mumayyiz = Tidak dikenakan Dam



Dalam lafaz An-Nasaie disebut:
Seorang lelaki berkata kepada Rasulullah
S.A.W: “Sesungguhnya bapaku telah meninggal
dunia dan belum menunaikan haji, apakah
perlu aku menunaikan haji untuknya?” Sabda
baginda, “Apakah pandangan kamu kalau
sekiranya bapa kamu mempunyai hutang,
adakah kamu akan melunaskannya?” Jawabnya,
“Ya”. Sabda baginda, “Hutang Allah lebih
berhak untuk dilunaskan”



Persoalan lain
• Hukum orang buta mengerjakan Haji

Tidak wajib orang buta menunaikan fardhu haji kecuali ada pembimbing dan dia mampu
membayar perkhidmatannya

• Adakah dibolehkan berhutang untuk menunaikan haji?

Harus dengan syarat:

1. Yakin mampu bayar balik hutang tersebut

2. Mempunyai pendapatan yang melebihi sara diri & orang yang di bawah
tanggungannya

3. Tiada unsur riba

4. Berhutang di atas dasar untuk menyegerakan perintah Allah



• Hukum menunaikan haji dengan wang haram

Pendapat pertama

Sah hajinya tetapi berdosa

Pendapat Kedua

Tidak Sah dan Berdosa



Perhatian!• Dia tidak wajib menjual rumah tempat tinggalnya dan peralatan rumah yang digunakan untuk
keperluannya bagi menunaikan haji dan umrah. Ini kerana dia memerlukan keperluan asasi
(darurah) ini.

• Sesiapa yang berada kurang dari 2 marhalah dari Makkah dan mampu berjalan kaki, dia wajib
menunaikan haji dengan berjalan kaki sekiranya dia tidak mempunyai wang untuk
perbelanjaan pengangkutan.



• Sesiapa yang mempunyai nafkah haji sahaja dan mahu
berkahwin dengan harta itu, dia berada dalam 2 keadaan:

1. Sekiranya dia berhajat kepada perkahwinan tetapi dia
mampu untuk mengawal dirinya, dia wajib menunaikan haji
dan yang afdhal ialah mendahulukannya daripada
perkahwinan

2. Dia bimbang dirinya tidak dapat dikawal dan terjatuh ke
dalam maksiat, dia wajib menunaikan haji tetapi
mendahulukan perkahwinan adalah lebih afdhal.


